
YENESESI 1

Anumayg Koti'a mu'kisa'a yana talo nehie.

1-5 Ako'yapa ehe'ma fusa yupama Anumaya

Koti'a anafinakaene mopayakaene talo humainie.

Hakoteno ani mopa to'kiya'ake osune mopale ya

omalie. Anumaya Kotina aute vasa amema'amo'a ti

avoyale ute ete huno akavamainie. Ani yupa mu'ki

yamo'a hani'ki mainie. Hani'ki mainekeno Anumaya

Koti'a naki huno nehie aye vasa ho hikeno aye

vasa humainie. Anumaya Koti'a aye vasama hia

yane akiana kanale ya humainie. Aki'a felukae

huno nemalie. Aye vasa hia ya'ene hani'ki ya'ene

ayefa'ko huno alu kana'a alu kana'a maleteno

hani'ma ki yafena keke hutie.

Anumaya Koti akiana kanale

ya humainie. Ani yupa hakote

yupa.

Anumaya Koti'a naki hie sa'mo'a titekati analeka

haiyo huno hikeno sa'mo'a titekati nehaiye.

Anumaya Koti'a aki'a anafinakae huno nemalie.

Anumaya Koti'a akiana

kanale ya humainie. Ani

ya'yaka anile yupa (2 yupa)

talo humainie.

9-13. Anumaya Koti'a naki hie ala

ti'moka alitalu hute'ka kaote kumate maiyo huno

hikeno hau humainia mopa va'yi nehie. Anumaya

Koti'a naki hie mu'ki tala ya'ene yosayakaene

mopafiti hako huno hike'ya falote nehae. Ani

ya'yaka alaka'a falote nehuno avina falote nehuno

mu'kisa'a nehakie.

Anumaya Koti'a akiana

kanale ya humainie a Ani

ya'yaka toleki nakonaki

molia yupa (3 yupa) talo humainie.

Yenesesi 1

14-19 Anumaya Koti'a naki hie yakia

i'kana ka'nefina eva'yi ho hikeno eva'yi hae.

Yekemoka felukae eva'yi ho hikeno felukae eva'yi

hie. I'ka'ene ka'nefi'ene keke eva'yi ho huno

hikeno keke eva'yi nehae. Ani ya'yaka ma mopale

aye vasa hisia ya talo humainie. Yakemo'ene

i'ka'mo'ene ka'nefi'ene kafu alino ne yupa huke

tavelike nehae.

Anumaya Koti'a akiana

kanale ya humainie. Ani

ya'yaka kevi yakaina yupa

(4 yupa) talo humainie.

20-23 Anumaya Koti'a naki hie mu'ki

noyameyaka mu'ki tipi kafayaka falote ho huno

talo hikeno falote humainae. Ani noyameyakamo'a

akai'a akufa nafa'ne kaetakufekeno ala humainie,

Anumaya Koti'a mu'ki namayaka talo hikeno ani

namayakamo'ya akai'a akufa nafa'neyaka kaeno

atakufekeno kasako'ya humainie.

Anumaya Koti'a akiana

kanale'ya humainie Ani

ycr taloma hia yupa maya halenena

yupa (5 yupa) talo humainie,

24-25 Anumaya Koti'a naki hie mu'ki yaka

kafa afu kala va'yi ho hikeno va'yi hie. Mu'ki

mopalena kanateno vaiyateti hu kafa yaka

osifa'viene talo humainie. Anumaya Koti'a taloma

hia kafa yakamo'a akai'a akufa nafa'ne kaeno

atakufekeno ala ala humainie c

29-30 Anumaya Koti'a naki huno nehie

mu'ki mopafi'ma nehakia ya .taloma hua neyana

mopale maisaya vaya'yakamo'ene afuyakamo'ene

nesaya kave tapamue huno nehie.

Anumaya Koti'a vaya talo nehie

.

26-29 Anumaya Koti'a akai'a akufa

kana vaya talo humainie, Viene a'ene Anumaya

Koti akufa kana vaya talo humainie,

YENESESI 2

1-14 Anumaya Koti'a mopa alino

ayeka'kalifeno vie talo humainie. Talo huteno

ako'yakapi ha huno haimu vaine'atekeno kanake

kanake huno he'nelie. Anumaya Koti'a ani kano

aki'a naki huno malenie Atamu'e huno malenie.

Anumaya Koti'a nako hoya Iteni kumate

kalimalenie. Yekema va'yima nehileka kalimaleteno

Atamuna avaleno ani hoyafi atekeno mainie. Ani

hoya Iteni kuma'mona ti akekayaleka hane. Hoya

amu'nopi'ma nako yosa hane vaya'mo'yama

alaka'ama nesayana ofalikahae.

Ani yosamo aki'a haimu yosa. Nako yosa vaya'ma

alaka'a nesayana havi ya'ene kanale ya'ene havilama

huno havikahae.

15-17 Anumaya Koti'a vie avaleno

Itenika hoyafi atenie. Ani hoyafi'ma ali'ya'ma

ne'alino yakaisia yafe atenie. Anumaya Koti'a

viehena naki huno hapaimainie kakaya hoyafitina

mu'ki yosa alaka'a nekane. Nekananake'ka nako

yosa vaya'ma alaka'a nesayana havi ya'ene kanale

ya'ene havilama hu'ya havisaya yosake'ka alaka'a

one. Ma kema hu'na hua ya'ma nesanana ani

yupato falikane huno humainie.

18-25 Anumaya Koti'a naki hie Atamu'a

akai'ake maiye. Ani ya'mo'a se'osie. Mu'ki yaka

kafaene namaene Anumaya Koti'a mopaleti talo

humainia yana Atamuteka avalekeno Atamu'a

apaki'a malenieo Malenianakeno ani yapi kanale

aya hi kano omaiyanakeno Anumaya Koti'a naki

hie aya hisia kano talo hutekahue a*amona talo

hutesue ani a'mo'a Atamuna aya hinakeno huno

nehie e Anumaya Koti'a Atamuna faeno

faelatapalisia yana amiteno Atamuna haohipa

ayamufa avayu huno alino akufale maleka

maitenie, Ani haohipa ayamufaleti ana talo

hutenie. Talo hutekend Atamu'a hetikeno Anumaya

Koti'a Atamuteka ana avaleno atenekeno Atamu'a

ani a'ma aketeno'a naki hie kakaya nakai kgna

vaya mainane Anumaya Koti'a nakaina naohipa

nayamufale kakaina talo hie ani yafe nakaya

kakaifena a mainane hukahue. An? yafe nako

kanoma ita'afo'amo'ene anataleteno a'amo'ene

to'kae'ana nako kano kana hu'ana hapai'dkeno

nako'ke mainie. Anumaya Koti'a ani alavelafena

naki huno hanapaiye nafa'neyaka kaetakufe'o

mu'kisa'a yate yakai'o huno nehie. Nehikeno ani

alavelana kena'ania ofai'ana anakufa'alaka'ake

maine'ana ana'kaye noha'e

Anumaya Koti'a mu'ki ya'yaka

taloma hia yatena akiana

kanale ya humainie Ani yupa

nako nayatekati mako'ke molia

yupa (6 yupa).

Mu'ki ali'ya'ma avayama ayetaleteno'ma Anumaya

Koti'a nako nayatekati tole molia yupa (7 yupa)

maifalu humainie Ani yupahena aute yupa huno

malenie

YENESESI 3

Vayana aepaheno kefo ya nehie »

1-7 Osifa'vemo'a havi kie huno kesi

ka'ake malekeno omai kano mu'ki Anumaya KoH

talo hia afu kala yaka kafa havi kema hu yana

8.

Yenesesi 3

osifa'vemo'a apakasemainie. Ani osifa've a'mofena

naki huno havinekie Anumaya Koti'a na'ane huno

humaine tana'kaya mu'ki hoyafi yosa alaka'a

one'o huno humainefi huno havikekeno a'mo'a

osifa'vehena naki huno hapaimainie ta'akaya hoyafi

yosa alaka'a afa'a nekahu'anaki Anumaya Koti'a

amu'nopi hania yosa alaka'ahena naki huno

ta'apaimainie nesa'ana falika'e avasakema hisa'ana

falika'e naki huno ta'apaimainie huno nehie,

Hikeno osifa'vemo'a a'mofena naki huno humainie

tana'kaya ofalika'e Anumaya Koti'a haviline ani

ya nenutanahena tanaku tanakesamo'a a'kalo

hinaketana Anumaya Koti kana hutana havi ya'ene

kanale ya'ene havika'e huno nehie.

Hikeno a'mo'a ani yosa alaka'a aketeno

ha'ye huno nesia ya akemainie a Aulakamo'a akiana

kanale ya humainie. Na'ama huno ne'akeno'a

akesa naki huno nehavie nesu'akeno'ahena

ta'aku'amo'a kanale ya hukahie akesa haviteno ani

yosa alaka'a takino neteno anau'amona amikeno

nenie* Nete'ana anakesa havimaina'e. Anakesa

havite'ana aka'ana anakufa alapa'ake maine'ana

aka'e. Kena'ania omaleke'ana yosa haisa

fa'ka'ni'ana kena'ania talo hu maina'e.

8-21 Unena Anumaya Koti hoyafi

vaiyateti nehie. Atamu'ene a'amo'ene Anumaya

Koti vakaii vakali hike'ana havite'ana yosafinaka

fala'kikahe maina'e. Maina'akeno Anumaya Koti

ana'kaife ke huno hanate maina'e huno hikeno

viemo'a naki hie vakali vakali hanake'na

havite'na alapa'ake maine fna kakaife koli hu'na

fala'nekue huno nehie, Nehikeno Anumaya Koti

naki hie tana'kaya alapa'ake maina'e kie ta

kapaike'kae kakaya ha'aoma humainua yosa

nemainapi huno nehie,

Nehikeno Atamu'a naki hie to'kaetana

mai'o hu'ka naminana a'mo'a namike'na ani yosa

alaka ako noe huno nehie c Nehikeno a'mo'a naki

hie osifa've'mo'a ayenavataka hike'na ani yosa

alaka ako noe huno nehie.

Nehikeno Anumaya Koti'a osifa'vehena naki

huno humainie kakaya na'ama hanana meni havi

ya hukatue mu'ki afu'kalamona ne'apakase'ka havi

ya hu'ka maiyo. Mu'ki maisana yupa kaipalekati

mopalena kiyuvayu hu'ka vaiyateti ho mopa'ake

nekane* A'mo'ene kame faitana maika'e Kakai

nafa'nene a'mo nafa'nene kame nafa'ne maikahae,

A'mo nafa'nemo'a kakenopa aifa'kalikahie. Kakaya

akai aiyamona kaikofa'ale a'kafu anikane huno

nehie a

Anumaya Koti'a a'mofena naki nehie kakaya

nafa'nema atekahena kakata ne'aitesike'ka ato.

Kakatama ne'aiyana anau'kamofe nekainakenofena

anau'kamo'a kavayakaikahie.

Atamufena naki huno nehie kakaya a'kamo

kie havi'ka a'kave nemalane Ono hu'na

kapaimainua yosa alaka'a nenane* Naki hu'na

kapaimainue ani yosa alaka'a one'o hu'na

humainue a Kakaya nenanafe meni mopamo'a havi

ya hukahie Ino'ene avetanafa ya'mo'ene mopafiti

va'yi hukahie. Va'yi hukahianake'ka mu'ki

maisana yupa tusi ya humai'ka mopafiti kavena

ali'ka nekane. Kaukosafitina kamu'nana

nehaketesike'ka kavena ali'ka nekane. Ani ya

huke huketesanake'ya mopafi hevaikatekahae,

Kakaya mopafiti va'yi humainanafe mopa mainane.

Haenaka'a mopa ha'malekane. Anumaya Koti afu

akufa alino kena tab huteno akufalena faitie.

Ani a^o'a mu'ki vaya'mona ita'apimo'a mainie

ani yafe Atamu'a a'amo aki'a Ivi huno nemale.

22-24 Anumaya Koti'a naki nehie

Atamu'ene Ivi'ene havi ya'ene kanale ya'ene

havilama hu'ana maina'e huno nehie. Haimu'a

hania yosa onesa 1ana akola omaisa'a'yafe Anumaya

Koti'a hunateke'ana ma i
'ana hale'ana umaina'e,

Umaina'akeno Anumaya Koti akai ati vaya

hutekeno haimu'a hania yosale yakai mainie.

Yakai maineke'ana viene a'ene kanale hoya'a

atale'ana alu ko'mopale hoya ali'ya ali'ana

maina'e.

14.

